
မၢႆတွင်းပပ်ႉ

ၸိုဝ်ႈပပ်ႉ	 	  ၽၢႆႇတႂ်ႈႁႅင်းဢႃႇၼႃႇ

တႅမ်ႈ	 	               ငဝ်မွင်မိုတ်းမူဝ်း

ထတ်းလိၵ်ႈ	 	  ယိင်းသႅင်လၢဝ်

ႁၢင်ႈၶိူင်ႈပပ်ႉ	 	  ငဝ်မွင်မိုတ်းမူဝ်း

ႁဵတ်းတီႈ	 	  ႁူင်းႁဵၼ်းၸိူဝ်ႉၸၢတ်ႈ
	 	 	  ၸၼ်ႉသုင်(လွႆတႆးလႅင်း)

လုၵ်ႈႁဵၼ်း	 	  ၸၼ်ႉ 12

ဢိင်မႃးတီႈ	 	 = WeTV
	 	 	 (app ငဝ်းတူင်ႉထႆး-ၶႄႇ)   

ၶေႃႈၼမ်း

	 ပပ်ႉၸိူင်း“ၽၢႆႇတႂ်ႈႁႅင်းဢႃႇၼႃႇ” ၼႆႉပဵၼ်ၸိူင်းဢၼ်လီသူၼ်ၸႂ်လႄႈ ပဵၼ်ၸိူင်းဢၼ် ၵပ်းၵၢႆႇလူၺ်ႈ 
လွင်ႈဢုပ်ႉပိူင်ႇဝၢၼ်ႈမိူင်း၊လွင်ႈယိပ်းဢႃႇၼႃႇၼႂ်းဝၢၼ်ႈမိူင်းၼိုင်ႈလုၵ်ႈ တႃႇႁႂ်ႈဝၢၼ်ႈမိူင်းပေႃးတေၵတ်းယဵၼ်
ၼိမ်မၼ်ႈ ၽဵဝ်ႈမူၺ်ႉပႅတ်ႈၵူၼ်းဢၼ်ဢမ်ႇၸွမ်းတြႃးၼၼ်ႉယဝ်ႉ။
	 တီႈၼႂ်းဝၢၼ်ႈမိူင်းၼိုင်ႈလုၵ်ႈၼၼ်ႉ ပေ ႃးၶုၼ်လီၵေႃႈ ဝၢၼ်ႈမိူင်းၵေႃႈၵတ်းယဵၼ်။ တႃႇတေႁႂ်ႈဝၢၼ်ႈ
မိူင်းၵတ်းယဵၼ်ၼၼ်ႉ ၵူၼ်းမိူင်းၵူႈၵေႃႉၵေႃႈလူဝ်ႇလႆႈၸွမ်းပိူင်ၼၼ်ႉယဝ်ႉ။ မိူဝ်ႈၶုၼ်ႁေႃၶမ်းမီးဢႃႇၼႃႇၼႆ
ၼၼ်ႉ ဢမ်ႇၸႂ်ႈဝႃႈၶုၼ်တေဢဝ်ဢႃႇၼႃႇသေ  ႁဵတ်းၵႂႃႇၸွမ်းၼင်ႇၵၢင်ၸႂ်ၵူၺ်း။ ၶုၼ်ၵေႃႈတေလႆႈမေႃယိပ်း
ဢႃႇၼႃႇၸွမ်းပိူင် ပဵၼ်ၶၵ်ႉပဵၼ်တွၼ်ႈ။ ၼင်ႇႁိုဝ်ဝၢၼ်ႈမိူင်ပေႃးတေၼိမ်မၼ်ႈၵတ်းယဵၼ်ၼၼ်ႉ ၶုၼ်ႁေႃၶမ်း
ၵေႃႈလႆႈမီးႁွင်ႈၵၢၼ်“ႁူမ်ႇလူမ်ႈသိူဝ်ႈၽႄး” ဢၼ်ႁဵတ်းၵၢၼ်ပၼ်ၶုၼ်ႁေႃၶမ်း ၵမ်းသိုဝ်ႈလႄႈ ပဵၼ်တီႈႁဵတ်း
ၵၢၼ်ဢၼ်လမ်ႇလွင်ႈတႃႇၶုၼ်ႁေႃၶမ်းၼၼ်ႉယဝ်ႉ။ တွၼ်ႈတႃႇတေၸွပ်ႇ ၸႅတ်ႈတူၺ်းၵူၼ်းႁဵတ်းၽိတ်းပၵ်း
ပိူင်၊ ၵူၼ်းႁၵ်းလင်ဝၢၼ်ႈမိူင်း၊ ၵူၼ်းဢမ်ႇၸွမ်းတြႃး၊ ၵူၼ်းႁၼ်ပုၼ်ႈသုၼ်ႇတူဝ်၊ ၵူၼ်းဢၼ်ၶီႇၼဵၵ်းတဵၵ်း
တဵင်ၵူၼ်းမိူင်း တၢင်းၽိတ်းဢၼ်တုမ်ႉတိူဝ်ႉၵူၼ်းတၢင်းၼမ် လႄ ႈၵၢၼ်ဢၼ်လမ်ႇလွင်ႈတႃႇၶုၼ်ႁေႃၶမ်း
ၼၼ်ႉ ႁူမ်ႇလူမ်ႈသိူဝ်ၽႄးပဵၼ်ၵူၼ်းဢဝ်ပုၼ်ႈၽွၼ်းတၢင်းသဵင်ႈယဝ်ႉ။ 
	 သမ်ႉဝႃႈဝၢၼ်ႈမိူင်းၵတ်းယဵၼ်ၵေႃႈ ၵူၼ်းၸိူဝ်းဢၼ်ဢမ်ႇမေႃပဵင်းပေႃးသေ  မီးယဝ်ႉၶႂ်ႈမီးထႅင်ႈ 
ၵျေႃႇယဝ်ႉၶႂ်ႈၵျေႃႇလူၼ်ႉၵျေႃႇလိူဝ် သုင်ယဝ်ႉၶႂ်ႈသုင်ၵႂႃႇထႅင်ႈၼႆၼၼ်ႉတိုၵ်ႉမီးယူႇ။ တႃႇတေဢဝ်တၢင်း
ၽိတ်းၶဝ်လႆႈၼၼ်ႉၵေႃႈဢမ်ႇငၢႆႈငၢႆႈ ယွၼ်ႉၼၼ်လႄႈ ႁူမ်ႇလူမ်ႈသိူဝ်ႈၽႄးၵေႃႈတေလႆႈၸွပ်ႇသွၵ်ႈႁႃသၢၵ်ႈ
သေႇလွင်ႈတေႉဢၼ်တေၸၢင်ႈဢဝ်ၵူၼ်းႁဵတ်းၽိတ်းလႆႈႁပ်ႉတၢင်းၽိတ်းလႆႈၼၼ်ႉယဝ်ႉ။ သင်လူပပ်ႉ
ၼႆႉၵေႃႈတေလႆႈႁူႉဝႃႈ ၵၢၼ်ဢၼ်ႁူမ်ႇလူမ်ႈသိူဝ်ႈၽႄးလႆႈႁပ်ႉႁဵတ်းၼၼ်ႉပဵၼ်သင်ၼႆယူႇ။
	 လွင်ႈလီသူၼ်ၸႂ်ၼႂ်းပပ်ႉၼႆႉတႄႉ လွၵ်းလၢႆးၸွပ်ႇၸႅတ်ႈႁႃၶေႃႈမုၼ်း လႄ ႈလွင်ႈထတ်းသၢင်ႈၶေႃႈ
မုၼ်းသၢၵ်ႈသေႇ ဢၼ်ၸွမ်းႁႃလွင်ႈတႄႉလွင်ႈထုၵ်ႇမႅၼ်ႈၼၼ်ႉယဝ်ႉ။ ပပ်ႉၼႆႉပဵၼ်တွၼ်ႈတႃႇဢုပ်ႉပိူင်ႇမိူင်း
ၼိုင်ႈလုၵ်ႈႁႂ်ႈၵတ်းယဵၼ် ယွၼ်ႉၼၼ်လႄႈပဵၼ်ပပ်ႉၸိူင်းဢၼ်လီဢၢၼ်ႇပပ်ႉၼိုင်ႈယဝ်ႉ။

ယွမ်းၼွမ်း

	 ပပ်ႉ“ၽၢႆႇတႂ်ႈႁႅင်းဢႃႇၼႃႇ”ၼႆႉ ပဵၼ်ပပ်ႉဢၼ်ပိၼ်ႇတႅမ်ႈမႃးတီႈၸိူင်းၵူၺ်းလႄႈ တေ ႁႂ်ႈၶႅမ်ႉမိူၼ်
ပပ်ႉဢၢၼ်ႇ၊ပပ်ႉၸိူင်းၼၼ်ႉ တေ ဢမ်ႇပဵၼ်လႆႈ။ ယူႇတီႈၽူႈတႅမ်ႈၵေႃႈလႆႈၶတ်းၸႂ်သေႁဵတ်းဢွၵ်ႇမႃးႁႂ်ႈလီ
သုတ်းၼင်ႇၵႃႈႁဵတ်းဢွၵ်ႇမႃးလႆႈၼၼ်ႉယဝ်ႉ။
	 ဢိင်ဢဝ်ၵေႃႉပဵၼ်ၽူႈတႅမ်ႈလႆႈၸႂ်တူၺ်းၸိူင်းၼၼ်ႉလႄႈ လႆႈတႅမ်ႈမႃးၵူၺ်း။ ၸွမ်းၼင်ႇဢၼ်လႆႈ
တူၺ်းမႃးသေ  ႁၼ်ဝႃႈမၼ်းတေပဵၼ်ၽွၼ်းလီၼႆလႄႈ ၸင်ႇလႆႈဢဝ်ၸိူင်းဢၼ်ၶႃႈတူၺ်းၼၼ်ႉမႃးတႅမ်ႈ
ပိုၼ်ၽႄႈၵႂႃႇ။ တေ ႁႂ်ႈတဵမ်ထူၼ်ႈမိူၼ်ၼင်ႇၼႂ်းၸိူင်းၼၼ်ႉတႄႉ တေ ဢမ်ႇပဵၼ်လႆႈ။ ၵူၺ်းၵႃႈၶႃႈယုမ်ႇယမ်
ဝႃႈမၼ်းတေမီးၽွၼ်းလီလႄႈ ပၼ်လွင်ႈမူၼ်ႈသိူဝ်းတီႈၽူႈၵေႃႉသူင်လူလိၵ်ႈ၊လူၸိူင်းၼႆယူႇ။ပပ်ႉဢၼ်ႁဵတ်း
ဢွၵ်ႇမႃးၼႆႉ တေ ႁႂ်ႈလီၶိုၵ်ႉၶႅမ်ႉၼႆၼၼ်ႉ တေ ဢမ်ႇပဵၼ်လႆႈ ၵွပ်ႈဝႃႈဢၼ်လႆႈတႅမ်ႈမႃးၼႆႉၵေႃႈ ဢမ်ႇၸႂ်ႈဝႃႈ
မေႃၼႃႇလႄႈၶႂ်ႈႁဵတ်း ၵွပ်ႈဢမ်ႇလိူဝ်လႆႈတၢင်းသူင်ဝႃႇသၼႃႇသေလႆႈပဵၼ်မႃးၵူၺ်း။ 
	 တီႈၼႂ်းပပ်ႉလိၵ်ႈၼၼ်ႉ တေမီးၶေႃႈၵႂၢမ်းတႆးဢၼ်ဢမ်ႇထုၵ်ႇမႅၼ်ႈလႄႈ တေမီးၶေႃႈၵႂၢမ်းပိူၼ်ႈမႃးသႂ်ႇ
ၸွမ်းယူႇၽွင်ႈ။ မၢင်မဵဝ်းၶေႃႈၵႂၢမ်းတႆးၼၼ်ႉ ၽူႈတႅမ်ႈၵေႃႈဢမ်ႇႁူႉၸၵ်းလႄႈလႆႈဢဝ်ၶေႃႈၵႂၢမ်းပိူၼ်ႈမႃး
တၢင်ယဝ်ႉ။ သင်ၸဝ်ႈလႂ်ၽူႈလႂ်ႁူႉၵေႃႈ ၸွႆႈလၢတ်ႈမွၵ်ႇပွင်ႇလႅင်းပၼ်လႄႈ ၸွႆႈမူၼ်ႉမႄးပၼ်တၢင်းႁၼ်ထိုင်
လႆႈယူႇဢေႃႈ။ ပေ ႃးဝႃႈမီးတူဝ်လိၵ်ႈတီႈလႂ်ၽိတ်း မီးတီႈလႂ်တႅမ်ႈဢမ်ႇထုၵ်ႇတႃ မီးၶေႃႈလႂ်ဢၼ်ဢမ်ႇထုၵ်ႇ
မႅၼ်ႈလႄႈ တႅမ်ႈပေႃးဢမ်ႇလီလူလီတူၺ်းၼၼ်ႉၵေႃႈ ၶႂ်ႈႁႂ်ႈမူၼ်ႉမႄးပၼ်တၢင်းႁၼ်ထိုင်လႆႈမိူၼ်ၵၼ်။  
	 ၸွမ်းလူၺ်ႈတိုၵ်ႉပဵၼ်ၵေႃႉၽိုၵ်းၵူၺ်း တႃႇႁႂ်ႈပေႃးလီၼင်ႇၵၢင်ၸႂ်ၽူႈလူဢၢၼ်ႇၶဝ်လႆႈၼၼ်ႉတႄႉ
ယင်းတိုၵ်ႉယွပ်ႈယွမ်းလႄႈလူဝ်ႇထႅင်ႈတၢင်းၼမ်ယူႇဢေႃႈ သင်ဝႃႈမီးတီႈၽိတ်းတီႈပိူင်ႈတီႈလႂ်ၵေႃႈ ယွမ်း
ၼွမ်းယူႇၶႃႈ။ 

ငဝ်မွင်မိုတ်းမူဝ်း

under the power ���������������.indd   5 17/2/2564   13:21:56



လူႉဢီႉ/တၢဝ်ႉလူႉ
ၽူႈသင်ႇၵၢၼ် ႁူမ်ႇလူမ်ႈသိူဝ်ႈၽႄး

ႁဵတ်းၵၢၼ်ပၼ်ၶုၼ်ႁေႃၶမ်းၵမ်းသိုဝ်ႈ

ယႂၼ်ၸိၼ်းသျႃႉ/ၸိၼ်းသျႃႉ
ၽူႈဢွၼ်ႁူဝ် ၵူၼ်းၺပွ်းၽူႈႁၢႆႉ ႁွင်ႈၵၢၼ်မၢႆႁူၵ်း

ယၢင်ယူၺ်ႉ/တႃႉယၢင်
ၽူႈႁူမ်ႈႁဵတ်းၵၢၼ်ၸွမ်းၸိၼ်းသျႃႉ 

